
ዝኸበርኩም ማሕበረ-ኮም DeKalb County School District፡ 

ኣብ ማሕበረ-ኮም ቤት ትምህርትና ካልእ ኣዕናዊ ክሳራ ብዛዕባ ዘጋጠመ ኣጨናቒ ዜና ኣመልኪተ ኣብዚ ሰሙን'ዚ ንኻልኣይ ግዜ ክጽሕፈልኩም ከለኹ፡ 
ዓሚቚ ሓዘን ይስምዓኒ። ብሰንኪ'ቲ ኣቐዲሙ ዘጋጠመ ኣሰንባዲ ናይ ተሽከርካሪት ሓደጋ፡ ህይወት ሰለስተ ተማሃሮ Lakeside High School ኣብ 
ዘይግዚኡ ብምሕላፉ ሓዚንና ኢና። ሕጂ ድማ ብሓደገኛ መሳርያ ዝተፈጸመ ድንገት፡ ሕልፈት ሓደ ተማሃራይ Rock Chapel Elementary ከጋጥም ከሎ 
ርኢና። 

እዚ ክሳራታት፡ ኣብ ሕመረት ሓበራዊ ሰብኣውነትና ዜጋጠመ እዩ፣ እዚ ዜስደምም ኲነታት ሓዘን ክስምዓና ድማ ተፈጥሮኣዊ ስለዝኾነ እዩ። ከም ኣውራጃ 
መጠን፡ ካብ ምሉእ ልብና ዝተበገሰ ሓዘንና ብቐጻሊ ንገልጽ፣ ንወለድን መሓዙትን ናይቶም ኣብ ቀረባ እዋን ካባና ዝተፈልዩ ሰባት ምሉእ ደገፍ ብቐጻሊ 
ንህብ። ከም ኣቦ መጠን ድማ ካብዚ ብኣእምሮ ክትሓስቦ ዘይትኽእል ዜሐዝን ፍጻሜታት ወጺኦም ፈውሲ ክረኽቡ ተስፋ ብምግባር፡ ኣብ ሓሳበይን ኣብ 
ጸሎተይን ብቐጻሊ እዝክሮም። 

ምስላ ኮርያ፡ ንኸምዚ ዚበለ ኲነታት ብኸምዚ ይገልጾ፥  “ቆልዓ ምስሞተ፡ ኣብ ልብኻ ንዘልኣለም ትቐብሮ።” እቶም ኣብዚ ሰሙን'ዚ ዝሞቱ ተማሃሮ፡ ኲሉ 
ግዜ፡ ኣካል ናይቲ ሃብታም ታሪኽ DeKalb County School District ኮይኖም ክነብሩ እዮም። በቲ ዘሎና ሕብረትን ዘይተጸዓድነትን፡ ንኽቡር ህይወት 
ናይቶም ዝጠፍኡ ነፍሳት ብኽብሪ እንዝክረሉ መገዲታት ክህልወና እዩ፣ እዚ ድማ እቲ ውርሻኦም፡ ኣብ ንሓድሕድና ንዘሎ ጥንካሬ ከምዚቕጽል ብምግባር 
እዩ። 

ንተማሃሮን ሰራሕተኛታትን Rock Chapel Elementaryን Lakeside High Schoolsን ኢልና ኲሉ ግዜ ኣብዚ ቦታ'ዚ ከምእንርከብ ብኽብረትኩም 
ፍለጡ። ሓዘን፡ ብርቱዕ ስምዒታዊ ውልቃዊ መስርሕ ስለዝኾነ፡ ንፍወሳኹም ኣገዳሲ ዚኾነ ደገፍ ንኽንህብ ንጽዕር ኢና። ክኢላታት ሓዘን፡ ኣብ ምሉእ'ዚ 
ሰሙን'ዚ፡ ኣገልግሎት ምኽርን ደገፍን ብምሃብ ብጻዕርን ብትብዓትን ሓገዝ ይገብሩ እዮም፣ ክሳዕ'ቲ ዘድሊ ግዜ ድማ ቀጻሊ ክህቡ እዮም። 

DeKalb County School District፡ ን92,000 ተማሃሮ፡ ን14,000 ሰራሕተኛታት፡ ቊጽሪ ዘይብሎም ኣባላት ስድራቤታትን መሻርኽትን ዜተኣሳሰር 
ማሕበረ-ኮም እዩ። ብቅኑዕ ድንጋጸን ግብረ-ሰናይን እንግለጽ ኮም ስለዝኾንና፡ እዚ ዘሐዝን ፍጻሜታት ኣብ ዘጋጠመሉ እዋን ንሓዝን ኢና። ሓቀኛ ብዚኾነ 
ድንጋጸ፡ ዘይነቓነቕ ደገፍን ርህሩህ ዚኾነ መርሒነትን ብምግባር፡ ነቶም ዝጠፍኡ ክቡራትና ብሕረት ኴንና ብኽብሪ ንዝክሮም። 

እቶም ዘፍቅርኹም ሰባት፡ ብዛዕባኦም ንዝስምዓኩም ስምዒት ኲሉ ግዜ ከምዝፈልጡ ንኽትገብሩ ነተባብዓኩም። ከምኡ ክገብር ምዃነይ እፈልጥ እየ። 

ዓሚቚ ድንጋጸን ዘይነቓነቕ ደገፍን ብምሃብ እየ፡ 

